	Հիմնավորում
«Հայաստանի Հանրապետության տարածքային կառավարման նախարարությանը 

գումար հատկացնելու մասին» ՀՀ կառավարության որոշման նախագծի



	1.
	Անհրաժեշտությունը. 

	
	2013 թվականի մայիսից Հայաստանի Հանրապետությունը ստանձնում է Եվրոպայի Խորհրդում նախագահությունը:

Նախագահության շրջանակներում Հայաստանի Հանրապետությունը ձևակերպել է իր առաջնահերթությունները՝ ուշադրություն դարձնելով ԵԽ գործունեության բոլոր երեք ուղղությունների վրա՝ մարդու իրավունքներ, օրենքի և ժողովրդավարության գերակայություն: 

Ժողովրդավարության գերակայության շրջանակներում ՀՀ տարածքային կառավարման նախարարությունը նախատեսել է Երևանում անցկացնել մի շարք միջոցառումներ, այդ թվում նաև ԵԽ տեղական և տարածքային իշխանությունների կոնգրեսի բյուրոյի հերթական նիստի անցկացումը: 

Հաշվի առնելով, որ Ստրասբուրգից դուրս Բյուրոյի նիստ անցկացնելու պարագայում, ծախսերն ավելի մեծ են լինում, քան Ստրասբուրգում անցկացնելու պարագայում, ընդունված կարգի համաձայն, ընդհանուր ծախսերը բաժանվում են Կոնգրեսի եւ հյուրընկալող երկրի միջեւ, մասնավորապես հյուրընկալող երկիրը ստանձնում է թարգմանության հետ կապված բոլոր ծախսերը: Այդ հանձնառության պարագայում է միայն, որ Կոնգրեսի Բյուրոն համաձայնություն է տալիս արտագնա նիստի վերաբերյալ:   

Կոնգրեսի Բյուրոյի նիստերը թարգմանվում են 5 լեզվով /անգլերեն, ֆրանսերեն, իտալերեն, գերմաներեն եւ ռուսերեն/: Քանի որ Բյուրոյի նիստը համարվում է բարձրաստիճան միջոցառում, թարգմանությունը կատարվում է ԵԽ թարգմանիչների կողմից: Համաժամանակյա թարգմանության դեպքում, յուրաքանչյուր լեզվով պետք է ներգրավվի երկու թարգմանիչ:  

Կոնգրեսի քարտուղարությունը տեղեկացրել է նաև, որ թարգմանության հետ կապված ծախսերի վճարումը պետք է կատարվի միջոցառման ավարտից հետո ԵԽ-ից ուղարկված համապատասխան փաստաթղթերի հիման վրա: 



	2.
	Ընթացիկ իրավիճակը և խնդիրները.

	
	Ներկայումս աշխատանքներ են տարվում նիստի նախապատրաստական հարցերի շուրջ:


	3.
	Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն չի նախատեսվում:



	4.
	Նախագծի մշակման գործընթացում ներգրավված ինստիտուտները և անձիք. 

	
	Նախագիծը մշակվել է Հայաստանի Հանրապետության տարածքային կառավարման նախարարության միջազգային համագործակցության բաժնի կողմից:


Տեղեկանք
«Հայաստանի Հանրապետության տարածքային կառավարման նախարարությանը 

գումար հատկացնելու մասին» ՀՀ կառավարության որոշման նախագծի

ընդունման առնչությամբ պետական կամ տեղական ինքնակառավարման բյուջեների վրա ազդեցության մասին 

«Հայաստանի Հանրապետության տարածքային կառավարման նախարարությանը գումար հատկացնելու մասին»  ՀՀ վարչապետի որոշման նախագծի ընդունումից հետո  անհրաժեշտություն կառաջանա 2013 թվականի հունիսի 18-ին Երևանում անցկացվող Եվրոպայի Խորհրդի Տեղական և շրջանային իշխանությունների կոնգրեսի Բյուրոյի նիստի թարգմանության (հինգ լեզվով) ծախսերը հոգալու համար Հայաստանի Հանրապետության տարածքային կառավարման նախարարությանը հատկացնել 31 հազար եվրոյին համարժեք դրամ Հայաս​տանի Հանրապետության 2013 թվականի պետական բյուջեով նախատեսված Հայաս​տանի Հանրապետության կառավարության պահուստային ֆոնդի հաշվին:

	Տեղեկանք
«Հայաստանի Հանրապետության տարածքային կառավարման նախարարությանը 

գումար հատկացնելու մասին» ՀՀ կառավարության որոշման նախագծի
ընդունման առնչությամբ 
ընդունվելիք այլ իրավական ակտերի կամ դրանց ընդունման անհրաժեշտության բացակայության մասին



	1.
	«Հայաստանի Հանրապետության տարածքային կառավարման նախարարությանը գումար հատկացնելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	
	

	2.
	«Հայաստանի Հանրապետության տարածքային կառավարման նախարարությանը գումար հատկացնելու մասին» ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին: 


